
Broj: 02-04-48024-2/22  
Sarajevo, 01.12.2022. godine 
 

Na osnovu člana 26. i 28. stav (4) Zakona o Vladi Kantona Sarajevo („Službene novine 
Kantona Sarajevo“, broj: 36/14 - Novi prečišćeni tekst i 37/14 - Ispravka) i člana 100. stav (1) 
Zakona o zdravstvenoj zaštiti („Službene novine Federacije BiH“, broj: 46/10 i 75/13) Vlada 
Kantona Sarajevo, na 104. sjednici održanoj 01.12.2022. godine, donijela je 
 

Z A K LJ U Č A K  
 

1. Utvrđuje se prijedlog Zakona o uvjetima koje treba ispunjavati Kantonalna bolnica.  
 

2. Predlaže se Skupštini Kantona Sarajevo da u skladu sa Poslovnikom Skupštine Kantona 
Sarajevo („Službene novine Kantona Sarajevo“, broj: 41/12 – Novi prečišćeni tekst i broj: 
15/13, 47/13, 47/15, 48/16, 9/20, 16/22 i 17/22 - Ispravka) donese Zakon o uvjetima koje 
treba ispunjavati Kantonalna bolnica. 

 
 
        PO OVLAŠTENJU PREMIJERA 
 
          ministar Davor Čičić 
 
 
 
 
 
 
 
 
 
 
Dostaviti: 
1. Predsjedavajući Skupštine Kantona Sarajevo, 
2. Skupština Kantona Sarajevo, 
3. Zamjenici predsjedavajućeg Skupštine Kantona Sarajevo (3x),  
4. Premijer Kantona Sarajevo, 
5. Ministarstvo zdravstva Kantona Sarajevo, 
6. Zavod zdravstvenog osiguranja Kantona Sarajevo  

(putem Ministarstva zdravstva Kantona Sarajevo),  
7. Evidencija, 
8. A r h i v a. 



BOSNA I HERCEGOVINA

FEDERACIJE BOSNE I HERCEGOVINE

KANTON SARAJEVO

   VLADA KANTONA SARAJEVO

Z A K O N

O UVJETIMA KOJE TREBA ISPUNJAVATI KANTONALNA BOLNICA

(PRIJEDLOG)

Nosilac izrade: 

Ministarstvo zdravstva Kantona Sarajevo 

Sarajevo,  oktobar 2022. godine



Na osnovu člana 13. stav (1) tačka b. i člana 18. stav (1) tačka b. Ustava Kantona Sarajevo
("Službene novine Kantona Sarajevo",  br.  1/96, 2/96, 3/96, 16/97, 14/00, 4/01, 28/04, 6/13  i
31/17) i  člana 100. stav (1) Zakona o zdravstvenoj zaštiti ("Službene novine Federacije BiH", br.
46/10  i  75/13), Skupština  Kantona  Sarajevo,  na  sjednici  ____,  održanoj  dana  ______2022.
godine, donijela je  

PRIJEDLOG

Z A K O N

O UVJETIMA KOJE TREBA ISPUNJAVATI KANTONALNA BOLNICA

POGLAVLJE I– OPĆE ODREDBE

Član 1.
(Predmet)

    (1) Ovim zakonom propisuju se uvjeti koje treba ispunjavati kantonalna bolnica u pogledu:
djelatnosti, organizacije, dijagnostike, kadra, bolesničkih postelja, prostora i opreme za
pružanje bolničkih djelatnosti, nadzor, kaznene odredbe, prelazne i završne odredbe, kao i
druga pitanja od značaja za rad kantonalne bolnice.

(2) Za područje Kantona Sarajevo može se osnovati samo jedna kantonalna bolnica.
(3) Kantonalna bolnica obavlja djelatnost dijagostike, liječenja, medicinske rehabilitacije
i zdravstvene njege bolesnika, te osigurava boravak i prehranu bolesnika iz djelatnosti
interne  medicine,  hirurgije,  ginekologije,  ortopedije,  pedijatrije,  kao  i  drugih
specijalističkih djelatnosti za koje ispunjava uvjete prostora, opreme i kadra u skladu s
zakonskim i podzakonskim propisima.

Član 2. 

(Gramatička terminologija)

Gramatička  terminologija  korištenja muškog i  ženskog roda  za  pojmove u ovom zakonu
uključuje oba roda.

POGLAVLJE II – DJELATNOST, ORGANIZACIJA, KADAR I BOLESNIČKE POSTELJE 

Član 3.
(Djelatnost)

 (1) Kantonalna bolnica može obavljati samo djelatnosti sekundarnog nivoa zdravstvene
zaštite, utvrđene rješenjem Ministarstva zdravstva Kantona Sarajevo o ispunjenosti
uvjeta prostora, opreme i kadra za obavljanje zdravstvene djelatnosti i osnivačkim
aktom Skupštine Kantona Sarajevo.



(2) Kantonalna bolnica može obavljati najsloženije oblike specijalističko-konsultativne
zdravstvene  djelatnosti  i  bolničke  zdravstvene  djelatnosti  na  tercijarnom  nivou
zdravstvene zaštite, ukoliko ispunjava uvjete utvrđene posebnim propisom, te ako je
verifikovana od strane Federalnog Ministartsva zdravstva za obavljanje istih.

(3)  Kantonalna bolnica može dobiti naziv univerzitetske bolnice ukoliko ispuni uvjete
propisane članom 101.  Zakona   o  zdravstvenoj  zaštiti  („Službene  novine  Federacije
BiH“, br: 46/10 i 75/13) i Pravilnikom o uvjetima koje moraju ispunjavati bolnice za
dodjelu naziva univerzitetska bolnica („Službene novine Federacije BiH“, broj: 85/12).

Član 4.
(Organizacija)

(1) Kantonalna  bolnica  za  obavljanje  bolničke  zdravstvene  zaštite,  može  obrazovati
organizacione jedinice i to:

a) klinike,

b) odjele,

c) tranfuzijski centar za obavljanje transfuzijske djelatnosti u skladu s posebnim propisima o
transfuziološkoj djelatnosti i

d) organizaciona jedinica za naučno-istraživački rad sa bibliotekom.

(2) Za  obavljanje  specijalističko-konsultativne  djelatnosti,  kantonalna  bolnica  može
organizovati polikliniku.

(3) Za obavljanje apotekarske djelatnosti kantonalna bolnica organizuje bolničku apoteku, u
skladu s propisima o apotekarskoj djelatnosti.

  (4) Kantonalna  bolnica  se  obrazuje  za  obavljanje  dijagnostičkih  djelatnosti  iz  oblasti
radiodijagnostike, biohemije, mikrobiologije i patologije.

   (5) Unutrašnju organizaciju i sistematizaciju radnih mjesta kantonalne bolnice utvrđuje
upravni odbor, uz saglasnost Ministarstva zdravstva Kantona Sarajevo (u daljem tekstu:
Ministarstvo).

Član 5. 

(Standardi za medicinske i nemedicinske radnike)

Kantonalna bolnica dužna je obezbijediti odgovarajući kadar medicinske i nemedicinske
struke, u skladu sa standardima kadra utvrđenim propisom o standardima i normativima
zdravstvene  zaštite  iz  obaveznog  zdravstvenog  osiguranja  u  Federaciji  Bosne  i
Hercegovine  i  godišnjim ugovorom o međusobnim odnosima u pružanju  zdravstvene
zaštite koji zaključuje sa Zavodom zdravstvenog osiguranja Kantona Sarajevo (daljem u
tekstu: Zavod).



POGLAVLJE III – PROSTOR I OPREMA ZA PRUŽANJE BOLNIČKIH 
DJELATNOSTI

Član 6.

(Uvjeti za objekte bolnice)

Sanitarno- tehnički i higijenski uvjeti, opći uvjeti za rad kantonalne bolnice propisani Zakonom o
zdravstvenoj zaštiti (“Službene novine Federacije BiH”, br. 46/10 i 75/13) i Pravilnikom o bližim
uvjetima  prostora,  opreme  i  kadra  za  osnivanje  i  obavljanje  zdravstvene  djelatnosti  u
zdravstvenim ustanovama (“Službene  novine Federacije  BiH”, broj:  5/20)  -  (u daljem tekstu:
Pravilnik) primjenjuju se i na kantonalnu bolnicu.

Član 7. 

(Prostor)

(1) Kantonalna  bolnica  dužna  je  obezbijediti  minimalne  prostorne  kapacitete  propisane
Pravilnikom, te dodatno i:

a) prostor za prehranu i dnevni boravak pacijenata i

b) prostor za posjet pacijenata.

(2) Prostorni uvjeti za obavljanje najsloženijih oblika zdravstvene zaštite iz specijalističko-
konsultativnih  i  bolničkih  zdravstvenih  djelatnosti  na  tercijarnom  nivou  zdravstvene
zaštite  u  kantonalnoj  bolnici  moraju  ispunjavati  sanitarno-tehničke  i  higijenske  uvjete
prostora  propisane  Pravilnikom i  uvjete  propisane  Pravilnikom  o  uvjetima  prostora,
opreme  i  kadra,  kao  i  primijenjenih  tehnologija  koje  moraju  ispunjavati  zdravstvene
ustanove  koje  obavljaju  najsloženije  oblike  specijalističko-konsultativne  i  bolničke
zdravstvene  djelatnosti  na  tercijarnom  nivou  zdravstvene  zaštite  („Službene  novine
Federacije BiH“, broj: 93/13).

(3) Klinike su dužne imati obezbjeđen prostor za nastavnu djelatnost  u skladu sa propisom
kojim se utvrđuju standardi i normativi za oblast visokog obrazovanja.

Član 8.

(Bolnički odjel)

(1) Bolnički  odjel  kantonalne bolnice dužan je raspolagati  prostorijama koje su propisane
Pravilnikom, te dodatno specifičnim prostorom koji je propisan ovim zakonom.

(2) Bolnički odjel kantonalne bolnice hirurških disciplina dužan je raspolagati sa prostorijama
koje su propisane Pravilnikom, te dodatno specifičnim prostorom koji je propisan ovim
zakonom.



Član 9. 

(Bolesnička soba)

(1) Bolesnička soba može imati najviše osam bolesničkih postelja.

(2) Bolesnička soba namijenjena za izolaciju bolesnika koji su oboljeli ili se sumnja da boluju
od  zaraznih  bolesti  može  imati  najviše  dvije  bolesničke  postelje  i  obavezno  poseban
sanitarni čvor.

Član 10. 

(Bolničke postelje) 

(1) Broj  bolničkih  postelja  kantonalne  bolnice  utvrđuje  se  u  skladu  sa  standardima  i
normativima  zdravstvene  zaštite  iz  obaveznog  zdravstvenog  osiguranja  u  Federaciji
Bosne  i  Hercegovine,  za  svaku  godinu  odlukom  upravnog  odbora,  u  zavisnosti  od
sredstava  koja  kantonalna  bolnica  obezbijedi  ugovorom  o  međusobnim  odnosima  u
pružanju zdravstvene zaštite, koji zaključuje sa Zavodom.

(2) Za  svaku  bolesničku  postelju  u  bolesničkoj  sobi  osigurava  se  minimalna  površina
propisana Pravilnikom.

                                                                   Član 11.

(Prostor za labaratorijsku dijagnostiku, oznaka namjene prostorija, prilaz prostoru,
prostorije za pacijente, odvojeni toaleti, uredski prostor za šefove klinika i odjela, uvjeti za

hodnike i vrata)

Bliže  odredbe  koje  se  odnose  na  definisanje  i  uređenje  prostora  za  labaratorijsku
dijagnostiku,  oznaku  namjene  prostorija,  prilaza  prostoru,  prostorijama  za  pacijente,
odvojenih toaleta, uredskog prostora za šefove klinika i odjela i uvjeta za hodnike i vrata
urediti će se podzakonskim propisima koje će donijeti Ministar zdravstva Kantona Sarajevo u
skladu sa ovim zakonom i Pravilnikom u roku od  90 dana od dana stupanja na snagu ovog
zakona.“

Član 12.

(Uvjeti opreme)

(1) Kantonalna bolnica dužna je raspolagati sa minimalnom medicinsko-tehničkom opremom,
koja je propisana Pravilnikom.

(2) Kompletna oprema treba zadovoljavati opće i posebne zahtjeve za medicinska sredstva u
skladu sa važećim propisima iz ove oblasti, te u pravilu, biti prijavljena kao medicinsko
sredstvo  Agenciji  za  lijekove  i  medicinska  sredstva  Bosne  i  Hercegovine,  saglasno
Zakonu o lijekovima i medicinskim sredstvima („Službeni glasnik Bosne i Hercegovine“,



broj: 58/08), kao i propisima donesenim na osnovu tog zakona.

(3) Medicinsko-tehnička oprema za obavljanje tercijarne zdravstvene zaštite u kantonalnoj
bolnici treba osigurati sljedeće uvjete:

a) udovoljavati  savremenim  priznatim  i  prihvaćenim  standardima  u  izučavanju,
dijagnostici  i/ili  terapiji,  liječenju,  prevenciji  i  rehabilitaciji  odgovarajuće  bolesti
odnosno grupa bolesti u djelatnosti tercijarne zdravstvene zaštite i  imati osiguranu
informatičku podršku saglasno savremenim zahtjevima tercijarne zdravstvene zaštite
kojom  se  omogućava  pristup  odgovarajućoj  domaćoj  i  stranoj  stručnoj  literaturi,
posebno  indeksiranim časopisima  u  najvažnijim  stranim  publikacijama,  kao  i
svjetskim i evropskim bazama podataka,  i

b) imati  osiguranu  informatičku  podršku  saglasno  savremenim  zahtjevima  tercijarne
zdravstvene  zaštite  kojom se  omogućava  pristup odgovarajućoj  domaćoj  i  stranoj
stručnoj  literaturi,  posebno  indeksiranim  časopisima  u  najvažnijim  stranim
publikacijama, kao i svjetskim i evropskim bazama podataka.

(4) Oprema koja je nabavljena prije stupanja na snagu važećih propisa iz oblasti lijekova i
medicinskih sredstava ne mora biti upisana u registar medicinskih sredstava kod Agencije
za lijekove i medicinska sredstva Bosne i Hercegovine.

(5) Oprema  koja  proizvodi  jonizirajuće  zračenje  treba  imati  potrebna  odobrenja  Državne
regulatorne agencija za radijacijsku i nuklearnu sigurnost, saglasno Zakonu o radijacijskoj
i nuklearnoj sigurnosti u Bosni i Hercegovini („Službeni glasnik Bosne  i Hercegovine“,
broj: 88/07), kao i podzakonskim propisima donesenim na osnovu tog zakona.

Član 13.

(Ugovor o servisiranju medicinsko-tehničke opreme)

Kantonalna  bolnica  dužna  je  imati  zaključene  ugovore  o  servisiranju  medicinsko-tehničke
opreme, potvrdu o redovnom servisiranju i atest proizvođača.

Član 14. 

(Sredstva za transport)

Kantonalna  bolnica  dužna  je  imati  osiguran  sanitetski  transport,  kolica  i  nosila  za  prevoz
nepokretnih i slabo pokretnih pacijenata.

Član 15.

(Telekomunikacijski uređaji i informacioni sistemi)

Kantonalna bolnica dužna je osigurati telekomunikacijske uređaje i informacioni sistem, te biti
uvezana u jedinstveni informacijski sistem Zavoda zdravstvenog osiguranja Kantona Sarajevo.

Član 16.

(Oprema za debakterizaciju)

U određenim prostorijama kantonalne bolnice (prostorije za nedonoščad, operacijske sale) trebaju



biti osigurani uređaji za debakterizaciju (germicidne lampe, sterizol lampe i sl.).

Član 17.

(Sredstva za transport na bolničkom odjelu)

Na bolničkom odjelu je potrebno osigurati kolica sjedeća za prevoz pacijenta i kolica ležeća za
prevoz pacijenta, sanitetski materijal i transportni frižider.

Član 18.

(Oprema za kardiopulmonalnu reanimaciju)

Svi bolnički  odjeli  dužni su osigurati  odgovarajuću opremu za kardiopulmonalnu reanimaciju
koja se sastoji od seta za intubaciju, balona za umjetnu ventilaciju s pripadajućim maskama i
tubusima, pokretnog aspiratora, defibrilatora s ekranom i pisačem.

Član 19.

(Specifični prostor i oprema za djelatnost interne medicine)

(1) Djelatnost  opće  interne  medicine,  kardiologije,  nefrologije,  gastroenterologije,
endokrinologije,  pulmologije,  hematologije,  pedijatrije,  reumatologije  i  palijativne
medicine obavezno se pruža u prostorijama propisanim čl. 7. i 8. ovog zakona, dnevnoj
bolnici,  aparat,  prostoru  za  UZV  dijagnostiku,  kabinetima,  prostoru  za  priručnu
mrtvačnicu i u specifičnom prostoru za određenu djelatnost kako slijedi:

a) za internu medicinu potrebno je da bude obezbijeđen prostor propisan Pravilnikom,

b)  za  kardiologiju  je  potrebno  da  bude  obezbijeđen  prostor  za  koronarnu  jedinicu,
kabineti za ergometriju, UZV dijagnostiku i bolesničke sobe,

c) za  nefrologiju  je  potrebno  da  budu  obezbijeđenje  bolesničke  sobe  za  nefrološke
pacijente i prostor za hitnu hemodijalizu,

d) za  gastroenterologiju  je  potrebno  da  bude  obezbijeđen  prostor  za  gastroskopiju  i
prostor za kolonoskopiju/rektoskopiju, bolesničke sobe i soba za izolaciju,

e) za pulmologiju je potrebno da bude obezbijeđen prostor za spirometriju i prostor za
bronhoskopiju  i  bolesničke  sobe,  kao  i  da  se  ispunjavaju  uslovi  predviđeni
Pravilnikom, 

f) za onkologiju je potrebno da bude obezbijeđen prostor za pripremu citostatika, prostor
za dnevnu bolnicu, čekaonica za pacijente koji čekaju na hemoterapiju koja mora biti
odvojena od pristupnih hodnika i sobe za terapiju, 

g) za hematologiju je potrebno da bude obezbijeđen prostor za mikroskopiranje, kao i
bolesničke sobe u uvjetima obrnute izolacije.

(2) Za  pružanje  djelatnosti  iz  stava  (1)  ovog  člana,  potrebno  je  obezbijediti  opremu
predviđenu Pravilnikom.



Član 20.

(Specifični prostor i oprema za djelatnost pedijatrije)

(1)  Djelatnost pedijatrije obavezno se pruža u prostorijama propisanim čl. 7. i 8. ovog zakona
i dodatno treba raspolagati sljedećim specifičnim prostorom:

a) prostorijom za UZV dijagnostiku,

b) kabinetom za EEG,

c) kabinetom za kardiologiju,

d) prostorom za majke pratilje,

e) kabinet za pulomologiju, 

f) kabinet za gastroeneterologiju, te i prostorom predviđenim Pravilnikom. 

(2)  U svim prostorijama za njegu djece trebaju biti obezbijeđene mjere predostrožnosti kao
što su zaštićene strujne  utičnice,  visoko postavljene šteke na vratima,  a  na prozorima
kojima imaju pristup  mala  djeca mora  se  postaviti  zaštita  od otvaranja  ili  sigurnosne
rešetke.

(3)  Za  pružanje  djelatnosti  iz  stava  (1)  ovog  člana,  potrebno  je  obezbijediti  opremu
predviđenu  Pravilnikom.

Član 21.

(Specifični prostor i oprema za djelatnost infektologije)

(1) Djelatnost infektologije  obavezno se pruža u prostorijama propisanim čl.  7.  i  8.  ovog
zakona i  Pravilnikom i dodatno treba raspolagati sljedećim specifičnim prostorom:

a) vešerajem za infektivni material,

b) kuhinjom i 

c) sobom sa ultravioletnim zračenjem.

(2) Za  pružanje  djelatnosti  iz  stava  (1)  ovog  člana,  potrebno  je  obezbijediti  opremu
predviđenu Pravilnikom.

Član 22.

(Specifični prostor i oprema za djelatnost neurologije)

(1) Djelatnost neurologije mora se pružati u prostorijama propisanim čl. 7. i 8. ovog zakona i
Pravilnikom, te mora dodatno raspolagati sljedećim specifičnim prostorom:

a) prostorom za EMNG aparat i 



b) prostorom za UZV dijagnostiku .

(2) Za pružanje djelatnosti iz stava (1) ovog člana, mora se obezbijediti oprema predviđena  
Pravilnikom.

Član 23.

(Specifični prostor i oprema za djelatnost psihijatrije)

(1) Djelatnost psihijatrije obavezno se pruža u prostorijama propisanim čl. 7. i 8. ovog zakona
i Pravilnikom i dodatno treba raspolagati sljedećim specifičnim prostorom:

a) prostorom za rad psihologa i

b) prostorom za rad socijalnog radnika.

(2) Na zatvorenom dijelu psihijatrije vrata i prozori trebaju biti osigurani.

(3) Za  pružanje  djelatnosti  iz  stava  (1)  ovog  člana,  potrebno  je  obezbijediti  opremu
predviđenu Pravilnikom.

Član 24.

(Specifični prostor i oprema za djelatnost dermatovenerologije)

(1) Djelatnost  dermatovenerologije  obavezno  se  pruža  u  prostorijama  koje  zadovoljavaju
sanitarno-tehničke i higijenske uvjete propisane članom 7. ovog zakona i Pravilnikom.

(2) Za  pružanje  djelatnosti  iz  stava  (1)  ovog  člana,  potrebno  je  obezbijediti  opremu
predviđenu Pravilnikom.

Član 25.

(Specifični prostor i oprema za hirurške discipline)

(1) Djelatnost opće hirurgije, abdominalne hirurgije, plastične i rekonstruktivne i vaskularne
hirurgije,  plastične  hirurgije,  i  onkološke  hirurgije,  obavezno  se  pruža  u  prostorijama
propisanim čl. 7. i 8. ovog zakona i Pravilnikom.

(2) Za djelatnost ortopedije, osim prostorija iz stava (1) ovog člana, potrebno je obezbijediti i
prostorije propisane Pravilnikom, izuzev prostora za uzimanje mjera i probe ortopedske
tehnike koji se obezbjeđuje u sklopu djelatnosti fizikalne medicine i rehabilitacije.

(3) Za djelatnost urologije je, osim prostorija iz stava (1) ovog člana, potrebno obezbijediti i
prostorije propisane Pravilnikom, kabinet za litotriptor i cistoskopiju.

(4) Za  djelatnost  oftalmologije,  osim  prostorija  iz  stava  (1)  ovog  člana,  potrebno  je
obezbijediti i prostorije propisane Pravilnikom, kao i zamračeni prostor za pregled očne
pozadine, kabinet za laser, kabinet za glaukom, kabinet za leće, te kabinet za djecu.

(5) Za djelatnost  otorinolaringologije, osim prostorija iz stava (1) ovog člana, potrebno  je
obezbijediti  i  prostorije  propisane  Pravilnikom,  kao  i  prostor  za  audiometrijska,
vestibulometrijska  i  timpanometrijska  ispitivanja,  a  za  djelatnost  maksilofacijalne
hirurgije prostorije iz stava (1) ovog člana, a opremu predviđenu Pravilnikom.



(6) Za pružanje djelatnosti hirurgije potrebno je obezbijediti opremu utvrđenu Pravilnikom.

Član 26.

(Specifični prostor i oprema za djelatnost ginekologije i porodiljstva)

(1) Djelatnost ginekologije i porodiljstva obavezno se pruža u prostorijama propisanim čl. 7. i
8. ovog zakona i Pravilnikom, te u specifičnom prostoru za UZV dijagnostiku.

(2) Za pružanje djelatnosti iz stava (1) ovog člana potrebno je obezbijediti opremu propisanu
Pravilnikom.

Član 27.

(Specifični prostor i oprema za djelatnost fizikalne medicine i rehabilitacije)

(1) Djelatnost fizikalne medicine i rehabilitacije obavezno se pruža u prostorijama propisanim
čl. 7. i 8. ovog  zakona i Pravilnikom, i dodatno treba raspolagati sljedećim specifičnim
prostorom:

a) prostorom za rehabilitaciju djece sa poteškoćama u razvoju i

b) prostorom za uzimanje mjera, izradu i probe ortopedske tehnike.

(2) Za pružanje djelatnosti iz stava (1) ovog člana potrebno je obezbijediti opremu predviđenu
Pravilnikom. 

Član 28.

(Specifični prostor i oprema za djelatnost anesteziologije, reanimacije i intenzivnog
liječenja)

(1) Djelatnost  anesteziologije,  reanimacije  i  intenzivnog  liječenja  obavezno  se  pruža  u
prostorijama propisanim Pravilnikom.

(2) Za  pružanje  djelatnosti  iz  stava  (1)  ovog  člana,  potrebno  je  obezbijediti  opremu
predviđenu  Pravilnikom.

Član 29.

(Specifični prostor i oprema medicinsko-biohemijskog laboratorija)

(1) Djelatnost  medicinsko  -  biohemijskog laboratorija  obavezno  se  pruža  u  prostoru  koji
ispunjava uvjete propisane članom 11. ovog zakona i Pravilnikom.

(2) Za pružanje djelatnosti iz stava (1) ovog člana potrebno je obezbijediti opremu predviđenu
Pravilnikom.

Član 30.

(Specifični prostor i oprema za radiodijagnostiku)



(1) Djelatnost radiodijagnostike obavezno se pruža u prostoru koji ispunjava uvjete propisane 
Pravilnikom.

(2) Prostor iz stava (1) ovog člana, treba ispunjavati uvjete utvrđene propisima iz oblasti 
radijacijske i nuklearne sigurnosti.

(3) Za pružanje djelatnosti iz stava (1) ovog člana potrebno je obezbijediti opremu predviđenu
Pravilnikom.

Član 31.

(Specifični prostor i oprema za mikrobiološku dijagnostiku)

(1) Djelatnost mikrobiološke dijagnostike obavezno se pruža u prostoru koji ispunjava uvjete
propisane Pravilnikom.

(2) Za pružanje djelatnosti iz stava (1) ovog člana potrebno je obezbijediti opremu predviđenu
Pravilnikom.

Član 32.

(Specifični prostor i oprema za patološku anatomiju i citologiju)

(1) Djelatnost patološke anatomije i citologije obavezno se pruža u prostoru koji ispunjava
uvjete iz čl. 7. i 8.  ovog zakona i Pravilnikom.

(2) Za  pružanje  djelatnosti  iz  stava  (1)  ovog  člana  potrebno  je  obezbijediti   opremu
predviđenu Pravilnikom.

Član 33.

(Specifični prostor i oprema za urgentnu medicinu)

(1) Djelatnost urgentne medicine obavezno se pruža u prostoru koji se sastoji od prostorija
propisanih Pravilnikom.

(2) Za  pružanje  djelatnosti  iz  stava  (1)  ovog  člana,  potrebno  je   obezbijediti  opremu
predviđenu Pravilnikom.

Član 34.

(Specifični prostor i oprema poliklinike)

(1) U  okviru  poliklinike  djeluju  specijalističko-konsultativne  ambulante  koje  su  dužne
ispunjavati  uvjete  prostora  propisane  za  Dom  zdravlja,  a  u  skladu  sa  odredbama
Pravilnika.

(2) Poliklinika je dužna raspolagati opremom propisanom Pravilnikom, u zavisnosti od vrste
specijalističko-konsultativne ambulante.



POGLAVLJE IV – POSTUPAK VERIFIKACIJE

Član 35. 

(Postupak verifikacije)

Verifikaciju kantonalne bolnice vrši Ministarstvo  u postupku koji je propisan Pravilnikom, u 
skladu s Zakonom o zdravstvenoj zaštiti.

Član 36.

(Promjene ispunjenosti uvjeta)

(1) U slučaju nastanka promjena u vezi ispunjavanja uvjeta na osnovu kojih je izdato Rješenje
o  ispunjavanju  uvjeta  prostora,  opreme  i  kadra  za  obavljanje  djelatnosti  kantonalne
bolnice,  sa  navedenim  promjenama  kantonalna  bolnica  je  obavezna  izvijestiti
Ministarstvo u roku od 90 dana od dana nastupanja promjene.

(2) U slučaju iz stava (1) ovog člana, Ministarstvo u skladu sa Pravilnikom donosi rješenje
kojim se ukida obavljanje zdravstvene djelatnosti za koju nisu ispunjeni propisani uvjeti.

POGLAVLJE V – NADZOR I KAZNENE ODREDBE 

Član 37. 

(Provođenje nadzora)

Nadzor nad provođenjem ovog zakona obuhvata unutrašnji i zdravstveno-inspekcijski nadzor.

Član 38.

(Unutrašnji nadzor)

(1) Kantonalna  bolnica  je  obavezna  provoditi  unutrašnji  nadzor  nad  radom  svojih
organizacionih  jedinica  i  zdravstvenih  radnika  u  skladu  sa  čl.  192.  i  193.  Zakona  o
zdravstvenoj zaštiti   i godišnjim planom i programom provođenja unutrašnjeg nadzora
koji  kantonalna  bolnica  obavezno  dostavlja  Ministarstvu,  najkasnije  do  31.  decembra
tekuće godine za narednu godinu.

(2) Izvještaj o provedenom nadzoru koji sadrži i predložene mjere i aktivnosti za poboljšanje
i unaprjeđenje funkcionisanja zdravstvene zaštite unutar bolnice,  kao i realizaciju istih
podnosi se Ministarstvu do 31. decembra za tekuću godinu.

Član 39.

(Zdravstveno-inspekcijski nadzor)

Zdravstveno-inspekcijski  nadzor  nad  primjenom  ovog  zakona  vrši  kantonalni  zdravstveni



inspektor u skladu sa čl. 194. do 203. Zakona o zdravstvenoj zaštiti. 

Član 40.

(Provjera kvaliteta i sigurnosti zdravstvenih usluga)

U kantonalnoj bolnici može se provoditi provjera kvaliteta i  sigurnosti  zdravstvenih usluga u
postupku akreditacije zdravstvenih usluga od vanjskog tima ovlaštenih ocjenjivača kvaliteta, u
skladu s propisima o sistemu poboljšanja kvaliteta, sigurnosti i akreditacije u zdravstvu.

Član 41. 

(Novčana kazna)

(1) Ukoliko kantonalna bolnica obavlja djelatnost, a ne ispunjava uvjete propisane čl. 4. do 39.
ovog zakona,  u  skladu  sa odredbama člana  225.  Zakona o zdravstvenoj  zaštiti  (Glava  XXI-
Kaznene odredbe) kaznit će se za prekršaj  novčanom kaznom u iznosu od 10.000,00 KM do
15.000,00 KM.

(2) Za prekšaj iz stava (1) ovog člana kaznit će novčanom kaznom u iznosu od 500,00 KM do
1.500,00 KM i odgovorno lice u kantonalnoj bolnici.

(3)  Ukoliko  nije  drugačije  propisano  odredbama  ovog  zakona,  ostale  odredbe  Glave  XXI
(Kaznene odredbe) Zakona o zdravstvenoj zaštiti primjenjuju se i na kantonalnu bolnicu. 

POGLAVLJE VI - PRELAZNE I ZAVRŠNE ODREDBE

Član 42.

(Rok za osiguranje propisanih uvjeta)

Kantonalna bolnica je obavezna osigurati uvjete propisane ovim zakonom, u roku od šest mjeseci
od dana stupanja na snagu ovog zakona.

Član 43. 

(Stupanje na snagu)

Ovaj zakon stupa na snagu osmog dana od dana objavljivanja u „Službenim novinama Kantona 
Sarajevo”.

Broj: _______________                                                                                  Predsjedavajući  
Sarajevo, ____________                    Skupštine Kantona Sarajevo
                                                                                                     
                                                                                                                           Elvedin Okerić



O b r a z l o ž e n j e

I – PRAVNI OSNOV

Pravni osnov za donošenje ovog  Zakona sadržan je u članu 13. stav (1) tačka b. i članu 18. stav (1)
tačka b. Ustava Kantona Sarajevo ("Službene novine Kantona Sarajevo" br. 1/96, 2/96 - Ispravka
3/96 - Ispravka, 16/97, 14/00, 4/01, 28/04, 6/13 i 31/17) kojima je propisano da Kanton, zajedno s
Federacijom, vrši nadležnosti zdravstva, te da Skupština Kantona Sarajevo donosi zakone i druge
propise  u  okviru  izvršavanja  nadležnosti  Kantona,  izuzev  propisa  koji  su  ovim  Ustavom  ili
zakonom  dati  u  nadležnost  Vlade  Kantona,  kao  i  člana  100.  Zakona  o  zdravstvenoj  zaštiti
Federacije Bosne i Hercegovine („Službene novine Federacije Bosne i Hercegovine“, br. 46/10 i
75/13) kojim je propisano da za područje jednog ili više kantona može se organizovati i kantonalna
bolnica  koja,  pored  uvjeta  predviđenih  za  opću  i  specijalnu  bolnicu,  ispunjava  posteljne,
dijagnostičke i druge uvjete utvrđene kantonalnim zakonom.

II – RAZLOZI DONOŠENJA

Skupština Kantona Sarajevo je na sjednici održanoj dana 28.09.2020. godine, donijela Zaključak,
kojim se prihvatila inicijativa da Vlada Kantona Sarajevo stvori sve potrebne pretpostavke da se
Opća bolnica “Prim. dr Abdulah Nakaš” transformira u Kantonalnu bolnicu.

S tim u vezi, Ministarstvo zdravstva Kantona Sarajevo je poduzelo aktivnosti za donošenje Zakona
o  uvjetima  koje  treba  ispunjavati  kantonalna  bolnica,  u  cilju  realizacije  navedenog  Zaključka
Skupštine  Kantona  Sarajevo,  kao  i  u  cilju  poboljšanja  zdravstvenih  usluga  koje  se  pružaju
građanima Kantona Sarajevo.

Nacrt Zakona je usvojen od strane Skupštine Kantona Sarajevo, dana 17.05.2022. godine, na 52.
radnoj sjednici. Zaključkom o usvajanju nacrta predmetnog zakona utvrđen je rok od 45 za javnu
raspravu, a nacrt zakona je poslat na razmatranje svim kantonalnim organima, jedinicama lokalne
samouprave,  naučnim i  stručnim ustanovama,  kao i  organima i  institucijama na  koje  se  zakon
odnosi. 

 U ostavljenom roku za javnu raspravu, pismene primjedbe, prijedloge i sugestije dostavili su:

1. Prim. Dr.  Junuzović – Kaljić Amra, zastupnica u Skupštini Kantona Sarajevo, svojim
aktom od 19.06.2022. godine. 

2. Univerzitet  u  Sarajevu  –  Farmaceutski  fakultet,  svojim  aktom  broj:0101-3307/22  od
21.06.2022. godine

3. Općina Stari  Grad  Sarajevo – Zdravstveni  savjet  Općine Stari  Grad Sarajevo,  svojim
aktom broj:  01/1-04-13-147/22  od  30.06.2022.  godine,  u  vezi  sa  aktom broj:02-45-
469/22 od 29.06.2022. godine;

4. Klinički centar Univerziteta Sarajevo, svojim aktom broj: 01-04-4-29237 od 30.06.2022.
godine;

5. Javna ustanova Opća bolnica „Prim.dr.Abdulah Nakaš“, svojim aktom broj: 01-5740-1/22
od 04.07.2022. godine;

6. JU Zavod za hitnu medicinsku pomoć Kantona Sarajevo, svojim aktom, broj 01-4013/22
od 04.07.2022. godine, kojim su istakli da nemaju primjedbi na nacrt Zakona.



Primjedbe koje su prihvaćene ugrađene su u tekst Prijedloga Zakona, a dato je obrazloženje
zbog čega pojedine primjedbe nisu mogle biti prihvaćene.

III – PRAVNA RJEŠENJA

Ovaj zakon se sastoji od šest poglavlja i to:

POGLAVLJE I – odnosi se na opšte odredbe kao što su predmet zakona, šta se ovim zakonom
reguliše i gramatičku terminologiju kojom se propisuje primjena odredbi na oba spola.

POGLAVLJE  II  –  odnosi  se  na  djelatnost,  organizaciju,  kadar  i  bolesničke  postelje.  U  ovom
poglavlju definišu se ranije navedeni pojmovi, propisuju se unutrašnje organizacione jedinice koje
može imati kantonalna bolnica, standardi pod kojim organizacione jedinice pružaju uslugu i uslovi
koje moraju ispuniti, te propisuju se standardi za bolničku postelju.

POGLAVLJE  III  –  odnosi  se  na  prostor  i  opremu  za  pružanje  bolničkih  djelatnosti.  U ovom
poglavlju, ujedno centralnom i najznačajnijem poglavlju ovog zakona, detaljno se propisuju uslovi
koji se moraju ispuniti i obezbijediti da bi se određene djelatnosti sekundarne zdravstvene zaštite
obavljale  u   kantonalnoj  bolnici  tj.  da  bi  kantonalna  bolnica  obavljala  djelatnost  za  koju  je
osnovana. Takasativno su navedeni prostorni, tehnički, medicinski uslovi i kapaciteti koji se moraju
obezbjediti za nesmetan rad i pružanje usluge od strane kantonalne bolnice.

POGLAVLJE  IV –  ovo  poglavlje  se  odnosi  na  postupak  verifikacije,  kojom  se  propisiuje  da
verifikaciju  vrši  Ministarstvo  zdravstva  Kantona  Sarajevo,  te  se  propisuje  postupanje  u  slučaju
promjenjenih uslova.

POGLAVLJE V – ovim poglavljem je propisan  nadzor nad primjenom odredbi ovog zakona i to
kroz  unutrašnji  nadzor  koji  vrši  kantonalna  bolnica  samostalno  i  nadzor  od strane  kantonalnog
zdravstvenog inspektora, te se propisuju novčane kazne za kršenje odredbi ovog zakona.

POGLAVLJE VI – ovim poglavlje se propisuje rok u kojem je kantonalna bolnica dužna osigurati
uslove iz ovog zakona, te stupanje na snagu ovog zakona. 

IV – FINANSIJKA SREDSTVA

Za provođenje ovog zakona nije potrebno obezbjediti sredstva iz Budžeta Kantona Sarajevo.

V – PRIJEDLOG ODLUKE SKUPŠTINE

Na osnovu izloženog, predlažemo Skupštini Kantona Sarajevo da utvrdi Prijedlog Zakona o
uvjetima koje treba ispunjavati Kantonalna bolnica, kao u predloženom tekstu.

IZVJEŠTAJ 
O PROVEDENOJ JAVNOJ RASPRAVI  

O NACRTU ZAKONA O UVJETIMA KOJE TREBA ISPUNJAVATI 
KANTONALNA BOLNICA 

 
 
 
 Skupština Kantona Sarajevo, na 52. Radnoj sjednici održanoj  dana 17.05.2022. godine, utvrdila 
je nacrt Zakona o uvjetima koje treba ispunjavati Kantonalna bolnica i donijela zaključak da se o ovom 
nacrtu sprovede javna rasprava u trajanju od  (45) dana. 
 Nacrt je bio dostavljen svim kantonalnim organima, jedinicama lokalne samouprave, naučnim i 
stručnim ustanovama, kao i organima i institucijama na koje se zakon odnosi. 
  
 U ostavljenom roku za javnu raspravu, pismene primjedbe, prijedloge i sugestije dostavili su: 
 

1. Prim. Dr. Junuzović – Kaljić Amra, zastupnica u Skupštini Kantona Sarajevo, svojim aktom  
od 19.06.2022. godine.  

2. Univerzitet u Sarajevu – Farmaceutski fakultet, svojim aktom broj:0101-3307/22 od 
21.06.2022. godine 

3. Općina Stari Grad Sarajevo – Zdravstveni savjet Općine Stari Grad Sarajevo, svojim aktom 
broj: 01/1-04-13-147/22 od 30.06.2022. godine, u vezi  sa aktom broj:02-45-469/22 od 
29.06.2022. godine; 

4. Klinički centar Univerziteta Sarajevo, svojim aktom broj: 01-04-4-29237 od 30.06.2022. 
godine; 

5. Javna ustanova Opća bolnica „Prim.dr.Abdulah Nakaš“, svojim aktom broj: 01-5740-1/22 
od 04.07.2022. godine; 

6. JU Zavod za hitnu medicinsku pomoć Kantona Sarajevo, svojim aktom, broj 01-4013/22 od 
04.07.2022. godine, kojim su istakli da nemaju primjedbi na nacrt Zakona. 

 
Primjedbe koje su prihvaćene ugrađene su u tekst prijedloga Zakona, a dato je obrazloženje 

zbog čega pojedine primjedbe nisu mogle biti prihvaćene. 
Nakon proteka ostavljenog roka, Ministarstvo zdravstva Kantona Sarajevo pripremilo je 

prijedlog Zakona za narednu sjednicu Vlade Kantona Sarajevo. 
 

PRIMJEDBE, PRIJEDLOZI I SUGESTIJE 
 

I – GENERALNE PRIMJEDBE 
 

1. Zdravstveni savjet Općine Stari Grad Sarajevo: Ističu da u nacrtu zakona nije jasno 
navedeno koje će dodatne klinike ili odjeljenja biti formirana, niti kako će se postojeći odsjeci 
reorganizirati, da nije navedeno ni da li se povećava broj bolničkih kreveta, niti da li ostaje isti 
broj bolničkih kreveta u budućoj Kantonalnoj bolnici, nejasno je da li se povećava ili ostaje isti 
broj uposlenika u odnosu na postojeći broj. 

STAV PREDLAGAČA: 
Prijedlog Zakona o uvjetima koje treba ispunjavati kantonalna bolnica, u slučaju da bude usvojen od 
strane Skupštine KS, predstavljat će samo pravni okvir za  formiranje kantonalne bolnice, pa shodno 
tome, isti e predstavlja automatsku reorganizaciju Opće bolnice u Kantonalnu bolnicu. 
Nakon usvajanja Zakona, ukoliko npr. Opća bolnica „Prim. dr. Abdulah Nakaš“  bude isunjavala uvjete 
u pogledu prsotora, opreme i kadra propisane istim, bit će u obavezi resornom Ministarstvu dostaviti sve 
akte kojima dokazuje da ispunjava uslove propisane Zakonom, kako bi komisija Ministarstva to i 
utvrdila na licu mjeta i kako bi Ministarstvo izdalo rješenje kojim se utvrđuje da su ispunjeni traženi 
uvjeti propisani zakonom.  
Pored naprijed navedenog, pristupilo bi se i izmjeni osnivačkog akta, kao i Statuta ustanove. 
 
Također, ovaj Savjet predlaže da se planira formiranje Odjela Kliničke farmacije u Kantonalnoj bolnici 
u Sarajevu.  
Smatraju da bi se formiranjem ovog Odjela omogućio savremeni pristup racionalnoj farmakoterapiji uz 
angažovanje specijalista kliničke farmacije koji su educirani za pravilnu primjenu lijekova i pacijenata 
na bolničkim odjelima.  
Ukazuju da se do danas pokazalo da je u nekoliko bolnica širom svijeta, čak i u Bosni i Hercegovini, da 
rad kliničkih farmaceuta donosi bolnicama bolji kvalitet liječenja, poboljšava ishode liječenja, smanjuje 
incidencu neželjenih efekata lijekova, kao i da značajno smanjuje troškove liječenja. 
Smatraju da se za formiranje Odjela kliničke farmacije u budućoj Kantonalnoj bolnici  potrebno je 
angažovanje najmanje dva specijalista kliničke farmacije uz jednog administrativnog i/ili 
farmaceutskog tehničara uz nepohodan prostor koji se sastoji od tri prostorije od kojih jedna može biti 
ambulanta za konsultacije sa pacijentima zbog procjene farmakoterapije (ambulanta zahtijeva vidnu i 
zvučnu izolaciju), te opremu koja se sastoji od računara sa štampačem uz omogućen pristup internetu, 
kao i bolničkom informacionom sistemu. 
 
STAV PREDLAGAČA: 
Formiranje Odsjeka Kliničke farmacije nije opravdano obzirom da se to pitanje treba regulisati 
Pravilnikom o unutrašnjoj organizaciji Kantonalne bolnice, u smislu da se klinički farmaceuti trebaju 
uključiti u rad po odjelima u timu s doktorima, što i jeste u opisu njihovog posla, dakle trebaju biti 
„iskorišteni“ u tom smislu. 
Ukoliko bi se formirao Odjel Kliničke farmacije, spec. kliničke farmacije bi se bavili samo tim 
poslom,unutar predviđenih kancelarija, a ne bi obavljali poslove koji spadaju u okvr njihove „redovne“ 
struke – magistara farmacije, što samo po sebi podrazumijeva rad u apoteci. 
 
Pored navedenog Odjela Kliničke farmacije, predlažu da se formira Odjeljenje za palijativnu njegu i 
tarapiju bola (Hospice) u Kantonalnoj bolnici u Sarajevu.  
Navode da ovakav odjel ne postoji u Kantonu Sarajevo i da većina umirućih pacijenata se ostavlja na 
brigu porodici da organizuje, odnosno da improvizira na najbolji način  kako da olakšaju posljednje 
dane što je izuzetno traumatičan proces kako za same pacijente tako i za članove prodice.   
O ovom odjelu bi se vodila briga o teškim bolesnicima u terminalnom stadiju bolesti gdje bi se 
bolesnicima kao i članovima porodice uz pomoć stručnog osoblja značajno olakšali posljednji sati ili 
dani života.  
Za ovaj odjel primjenju se standardi definisani čl. 77.-87. Pravilnika koji se odnose na ustanovu za 
palijativnu njegu, gdje uposlenici čine jedan interdisciplinarni tim koji se sastoji od ljekara specijalista 
(interne medicine, anestezije i intenzivne njege, psihijatrije itd.), diplomiranih medicinskih tehničara, 
kliničkih psihologa, medicinskih tehničara (opći smjer, fizioterapeut) i socijalnih radnika.  

Smatraju da se, u zavisnosti od planiranog broja bolničkih kreveta, mogu planirati i zdravstveni radnici 
koji bi radili u ovom centru jedan ljekar na deset kreveta na osam sati rada i dvije medicinske sestre na 
osam kreveta na osam sati rada. 
 
STAV PREDLAGAČA: 
Pitanje hospisa spada u zdravstveno-socijalni kocept njege, te kao takav suštisnki ne „potpada“ pod 
organizacionu strukturu Kantonalne bolnice. S druge strane, pitanje palijativne njege će se rješavati 
kroz strateški pristup u skladu s propisima iz oblasti zdravstva. 
 
2. Opća bolnica „Prim. dr. Abdulah Nakaš“: Konstatuju da se kroz cijeli tekst nacrta Zakona koristi 
termin „može“, a da su samo pojedini uslovi propisani kao obavezujući, čitajući Nacrt Zakona od čl. 
27.-42. propisani su specifični prostor i oprema za različite djelatnosti medicine.  
Tako je članom 31. predviđen i posebni prostor za rad psihologa i posebni prostor za rad socijalnog 
radnika.  
Kako opća bolnica „Prim. dr. Abdulah Nakaš“ trenutno nema taj kadar u radnom odnosu, niti 
organizacionu jedinicu Psihijatrije, mole da se pojasni da li će do trenutka osnivanja morati formirati 
navedenu organzacionu jedinicu, obezbjediti dodatni prostor, kao i pribaviti dodatne saglasnosti za 
omogućavanje zapošljavanja dodatnog osoblja – psiholog i socijalni radnik. 
 
STAV PREDLAGAČA: 
Obzirom na činjenicu da će ovim Zakonom, kao što je to već ranije rečeno pod tačkom 1. generalnih 
primjedbi, biti formiran samo pravni okvir kojim će se regulisati uslovi u pogledu prostora, opreme i 
kadra za dobijanje statusa kantonalne bolnice, a ne radi se o automatskoj reorganizaciji JU Opća 
bolnica „Prim. dr Abdulah Nakaš“ u Kantonalnu bolnicu, shodo tome će se morati ispuniti svi uslovi 
propisani ovim Zakonom kako bi se eventualno JU Opća bolnica „Prim. dr Abdulah Nakaš “ utvrdio i 
dodijelio status kantonalne bolnice. 
 
3. Farmaceutski fakultet Univerziteta u Sarajevu: Predlažu, pored planiranih odjeka iz nacrta 
Zakona, formiranje  Odsjeka Klinički farmacije u Kantonalnoj bolnici u Sarajevu.  
Smatraju da bi se ovim omogućio savremeni pristup radionalnoj farmakoterapiji uz angažovanje 
specijalista kliničke farmacije koji su educirani za pravilnu primjenu lijekova pacijentima na bolničkim 
odjelima.  
Ukazuju da su specijalisti kliničke farmacije educirani da u timskom radu sa ljekarima svih 
specijalnosti predlože odgovarajuću terapiju koja će pacijentima najviše pomoći uz istovremeno 
minimizaciju neželjenih efekata lijekova kao i smanjenje troškova liječenja.  
Navode da je za formiranje Odsjeka kliničke farmacije u budućoj Kantonalnoj bolnici potrebno 
angažovanje najmanje dva specijalista kliničke farmacije uz jednog administrativnog tehničara. 
Prostor koji je neophodan za njihov rad može da se sastoji od tri prostorije od kojih jedna može da bude 
ambulanta u kojoj bi se obavljale konsultacije sa pacijentima zbog farmakoterapije.  
Oprema koja je potrebna za njihov rad su obični računari sa štampačima uz omogućen pristup internetu 
kao i bolničkom inforacionom sistemu.  
Kako bi se obim poslova odsjeka povećavao tako se očekuje i povećanje broja kliničkih farmaceuta. 
 
STAV PREDLAGAČA: 
Obzirom da je ovaj prijedlog identičan prijedlogu Zdravstvenog savjeta Općine Stari Grad Sarajevo iz 
tačke 1. generalnih prijedbi – stav predlagača je identičan stavu datom za zdavstveni savjet Općine 
Stari Grad Sarajevo. 

4. Prim. dr. Amra Junuzović – Kaljić: Ističe je Zakonom o zdravstvenoj zaštiti FBiH, u članu 56., 
propisuje da se prilikom osnivanja zdravstvene ustanove obaveza je osnivača zdravstvene ustanove da 
priloži mišljenje o opravdanosti osnivanja zdravstvene ustanove.  
Ukazuje da mišljenje o opravdanosti osnivanja zdravstvene ustanove u djelatnosti primarne 
zdravstvene djelatnosti, specijalističko-konsultativne zdravstvene djelatnosti, odnosno bolničke 
djelatnosti daje Zavod za javno zdravstvo kantona, odnosno Federacije i nadležna komora.  
Stoga, smatra da bi se za Kantonalnu bolnicu kao novu ustanovu, kod odobravanja od strane 
kantonalnog ministarstva, a kasnije kod registracije na Sudu, bilo potrebno pribaviti ovo mišljenje.  
Sugeriše da Skupština Kantona Sarajevo – kao osnivač, prije izglasavanja ovog zakona, dobije 
analizu/mišljenje o opravdanosti osnivanja zdravstvene ustanove u djelatnosti bolničke zdravstvene 
djelatnosti, da bi se sve zakonske pretpostavke ispunile. 
 
Dalje, ukazuje da se kontinuirano citira, u nacrtu Zakona, Pravilnik o bližim uvijetima prostora, opreme 
i kadra za osnivanje i obavljanje zdravstvene djelatnosti u zdravstvenim ustanovama („Službene novine 
FBiH“, br. 5/20), i smatra da je to problematično jer su brojevi članova podložni promjenama, a to bi 
zahtjevalo i promjenu teksta zakona. 
 
Navodi da su čl. 11-17. nacrta nepotrebni jer se pravno više doimaju kao instrukcije, a ne kao nužni 
dijelovi Zakona.  
 
STAV PREDLAGAČA: 
Ukoliko JU Opća bolnica „Prim. dr Abdulah Nakaš“ bude isunjavala uvjete propisane ovim zakonom, bit će 
u obavezi resornom Ministarstvu dostaviti sve akte kojima dokazuje da ispunjava uslove propisane Zakonom, 
te između ostalog i Mišljenja o opravdanosti osnivanja, u skladu s članom 56. Zakona o zdravstvenoj 
zaštiti, kao što je to slučaj i sa svim ostalim zdr. ustanovama koje su prilikom osnivanja/proširenja djelatnosti 
u obavezi dostaviti takvo mišljenje resornom Ministarstvu. 
 
U vezi citiranja članova Pravilnika u predmetnom Zakonu, Stav predlagača je da je ovakav prijedlog 
prihvati, tako da će se u tekstu Zakona koristit će se formulacija „i odredbama Pravilnika“, bez navođenja 
pojedinačnih članova istog. 
Opravdanost prihvaćenog prijedloga se ogleda u činjenici da se tekst ovog zakona poziva na  pojedine 
odredbe provedbenog propisa (Pravilnik) čija mogućnost i brzina izmjena je mnogo veća nego što je to slučaj 
kod  izmjene Zakona do koji bi dolazilo nakon svake promjene u Pravilniku  
 
U vezi brisanja dijela Zakona, od člana 11. do 17., Stav je predlagača je je ovakav prijedlog prihvati, 
tako da će se u tekstu Zakona navedeni članovi zakona brisati.   
Opravdanost prihvaćenog prijedloga se ogleda u činjenici da se pitanja koja su regulisana u navedenim 
članovima  Zakona po svojoj pravnoj prirodi uređuju podzakonskim propisom. 

 
II –  POJEDINAČNE PRIMJEDBE 

(Daju se po članovima nacrta Zakona na koji su date primjedbe, prijedlozi ili sugestije od 
navedenih učesnika Javne rasprave hronološkim slijedom) 

 
Član 1. 

(Predmet) 
1. Klinički centar Univerziteta u Sarajevu: Smatraju da je u navedeni član neophodno navesti oblast 
pedijatrije, s obzirom da je federalni Zakon o zdravstvenoj zaštiti izričito naglasio istu kao minimum 

djelatnosti koje se moraju obavljati unutar zdravstvene ustanove, ukoliko ista ima tendenciju da se 
transformiše u kantonalnu bolnicu. 
Također, navode da član 149. Pravilnika opisuje šta najmanje obavlja opća bolnica, a član 150. definira 
posebne uslove za pojedine djelatnosti opće bolnice. 
 
STAV PREDLAGAČA: 
Prihvata se prijedlog. 
Tako da se u stavu (3) iza riječi „ortopedije“ i interpunkcijskog znaka zarez „(,)“, dodaje riječ 
„pedijatrije“, dok preostali sadržaj ovog stava ostaje nepromijenjen.  
 
 

Član 3. 
(Djelatnost) 

1. Klinički centar Univerziteta u Sarajevu: Ističu da Kantonalna bolnica obavlja djelatnost 
prvenstveno prema članu 100. Zakona o zdravstvenoj zaštiti, koji propisuje da kantonalna bolnica može 
„izuzetno“ pružati usluge tercijarnog nivoa zdravstvene zaštite za oblast koju je registrirana. 
Smatraju da ovaj član implicira da se to odnosi kao potreba u slučaju da nema na nivou Kantona 
zdravstvene ustanove koja već pruža taj neophodni nivo zdravstvene zaštite tercijarnog nivoa.  
Smatraju da se terminologija „može obavljati“ treba zamjeniti sa „obavlja“ jer navedeno spada u 
domen djelatnosti.  
Navode da je Zakon vrlo precizan, tj. osim Pravilnika na koga se predlagač poziva, vrlo jasan je i član 
101. Zakona o zdravstvenoj zaštiti po pitanju uslova koje treba da ispuni Bolnica da bi bila 
univerzitetska te da je neophodno uvrstiti. 
 
STAV PREDLAGAČA: 
Djelimično se prihvata prijedlog 
Prihvata se prijedlog za uvrštavanje člana 101. Zakona o zdravstvenoj zaštiti  u stavu (3) ovog 
člana.  
Tako da stav (3) glasi:  
„(3) Kantonalna bolnica može dobiti naziv univerzitetske bolnice ukoliko ispuni uvjete propisana 
članom 101. Zakon o zvravstvenoj zaštiti („Službene novine Federacije BiH“, br: 46/10 i 75/13) i 
Pravilnikom o uvjetima koje moraju ispunjavati bolnice za dodjelu naziva univerzitetska bolnica 
(„Službene novine Federacije BiH“, broj: 85/12)“. 
 
Ne prihvata se predložena izmjena terminologije.  
Tercijarni nivo zdravstvene zaštite se obavlja u onoj kantonalnoj bolnici koja ispuni postavljene uslove 
iz ovog člana, bez ikakvih drugih implikacije na što ukazuje ovaj učesnik u javnoj raspravi. 
 
 

Član 4. 
(Organizacija) 

1. Klinički centar Univerziteta u Sarajevu: Smatraju da se terminologija „može“ treba korigovati u 
„mora“, shodno članu 102. Zakona o zdravstvenoj zaštiti koji propisuje uslove koje mora zdravstvena 
institucija ispuniti pri formiranju klinika, te da mora biti registrirana za obavljanja djelatnosti 
naučnoistraživačkog rada, pružati usluge iz domena visoko sofisticirane tercijarne zdravstvene zaštite, 
minimalno rad iznad 50% svoje djelatnosti i druge uslove.  
Pored toga, navode da prema članu 140. Zakona o zdravstvenoj zaštiti, opća bolnica organizira svoj rad 
na nivou specijalističkih odjela, kao i specijalna bolnica, a ne putem klinika.  

Prema njihovom mišljenju, član 4. je bespotreban. 
 
 
STAV PREDLAGAČA: 
Ne prihvata se prijedlog. 
Ovim članom je propisana organizacija Kantonalne bolnice definisane u skladu sa Zakonom o 
zdravstvenoj zaštiti, što uključuje  i utvrđivanje njene unutrašnje organizacije kroz obrazovanje 
organizacionih jedinica bilo da su iste organizovane na obligatorni način („mora“), bilo da se samo 
predvidi mogućnost njihovoog organizovanja („može“), ovisno o kapacitetu i potrebama pojedine 
kantonalne bolnice. 
Na Kantonalnu bolnicu se ne primjenjuje član 140. Zakona o zdravstvenoj zaštiti. 
 
2. Prim. dr. Amra Junuzović – Kaljić: Navodi da je u članu 4. nacrta Zakona propisano kako slijedi: 
„ Kantonalna bolnica može obavljati samo djelatnosti sekundarnog nivoa zdravstvene zaštite, utvrđene 
rješenjem Ministarstva zdravstva Kantona Sarajevo o ispunjenosti uvjeta prostora, opreme i kadra za 
obavljanje zdravstvene djelatnosti i osnivačkim aktom Kantona Sarajevo“. 
Smatra da je ovo dovoljno, te da je nepotrebno opteretiti tekst Zakona sa pojedinim specijalnostima i 
uvjetima (kao u čl. 27.-42. opisuju uslove za pojedine specijalnosti), jer se onda stiče dojam da će samo 
te specijalnosti biti. 
 
STAV PREDLAGAČA: 
Ne prihvata se prijedlog. 
Suštinski, podnešeni prijedlog se odnosi na član 3. ovog zakona (djelatnost), s tim da je Predlagač 
problematiku djelatnosti kantonalne bolnice i dodatno precizirao u daljnjem sadržaju istog cijeneći da 
je isto  bilo neophodno potrebno na takav naćin urediti. 
 
 

Član 5. 
(Standard za medicinske i nemedicinske radnike) 

1. Klinički centar Univerziteta u Sarajevu: Smatraju da Kantonalna bolnica mora obezbijediti uslove 
i prema članu 137. Pravilnika i članu 100. Zakona o zdravstvenoj zaštiti.  
Što se tiče kadra, mišljenja su da se mora uzeti u obzir broj stanovnika Kantona Sarajevo i kadar 
KCUS-a,  usluge koje KCUS pruža, te na osnovu toga procijeniti koji je kadar potreban za Kantonalnu 
bolnicu i na osnovu toga zaključiti ugovor sa KCUS-om kako se ne bi pravili nepotrebni troškovi. 
 
STAV PREDLAGAČA: 
Ne prihvata se prijedlog. 
Odredbe propisa na koje se prijedlog odnosi navedeni su u pravnom osnovu za osnivanje kantonalne 
bolnice (Uvod/Preambula) ovog zakona. 
 
 

Član 7. 
(Prostor) 

1. Zdravstveni savjet Općine Stari Grad Sarajevo: Ističu da je potrebno da se ovaj član 
izmijeni  tako da piše da je Kantonalna bolnica dužna obezbijediti odgovarajuće prostorne kapacitete u 
skladu sa važećim propisanim članom 138. i 139. Pravilnika. 

 
 



Strana 7 od 13 
 

STAV PREDLAGAČA:  
Ne prihvata se prijedlog. 
Sadržaj ovog člana  suštinski je identičan sa prijedlogom, s tim da je Predlagač problematiku prostornih 
kapaciteta kantonalne bolnice i dodatno precizirao u daljnjem sadržaju istog. 
 
2. Klinički centar Univerziteta u Sarajevu: Navode da čl. 138., 139., ali i čl. 140., 141. i 142. ukazuju 
na organizacione jedinice bolnice.  
Osim toga, navode da osim čl. 2.-17. Pravilnika, moraju biti zadovoljeni i čl. 140.-142. Pravilnika. 
 
STAV PREDLAGAČA: 
Ne prihvata se prijedlog. 
Čl. 138. i 139. Pravilnika  pripisuje prostorne kapacitete koji se obezbjeđuju u kantonalnoj bolnici kao 
zdravstvenoj ustanovi. 
Sanitarno- tehnički i higijenski uslovi prostora koji se odnose na Kantonalnu bolnicu kao ustanovu za 
obavljanje najsloženijih oblika zdravstvene zaštite bliže propisane u stavu (2) ovog člana propisani su 
čl: 2-17. Pravilnika. 
 
 

Član 8. 
(Bolnički odjel) 

1. Klinički centar Univerziteta u Sarajevu: Smatraju da se potrebno pozvati na čl. 144., 145., 146. i 
147. Pravilnika, a ne selektivno samo na čl. 144. i 147.  
 
STAV PREDLAGAČA: 
Ne prihvata se prijedlog. 
Prostor bolničkog odjela je definisan je čl. 144. i 147. Pravilnika. 
 
 

Član 9. 
(Bolesnička soba)) 

1. Zdravstveni savjet Općine Stari Grad Sarajevo: Predlažu da se navedeni član promijeni te da 
bolesničke sobe mogu imati najviše četiri bolesničke postelje. 
 
STAV PREDLAGAČA: 
Ne prihvata se prijedlog. 
Navedeni član stav (1) propisuje da bolnička soba može imati najviše osam boleseničkih postelja, a ne 
osam. 
Navedena formulacija podrazumijeva da broj bolesničkih postelja može biti i manji od 8, ovisno o 
potrebama i standardima za određene kategorije bolesnika prema članu 145. Pravilnika. 
 
2. Klinički centar Univerziteta u Sarajevu: Smatraju da bolesnička soba mora zadovoljavati kriterije 
prema članu 145. Pravilnika, te prema tome se i određuje i broj postelja u bolesničkoj sobi. 
 
STAV PREDLAGAČA: 
Ne prihvata se prijedlog. 
Prijedlog je suštinski isti kao i prijedlog zdravstvenog savjeta Općine Stari Grad Sarajevo, te je stav 
predlagača identičan stavu datom za zdavstveni savjet Općine Stari Grad Sarajevo. 

Član 10. 
(Bolničke postelje) 

1. Zdravstveni savjet Općine Stari Grad Sarajevo: Predlažu da se ovaj član izmijeni tako da piše da 
je potrebno za svaku bolesničku postelju osigurati površinu u skladu sa članom 145. Pravilnika. 
 
STAV PREDLAGAČA: 
Ne prihvata se prijedlog. 
Suštinski, ovaj prijedlog je identičan datoj formulaciji u tekstu nacrta Zakona, te je predlagač stava da je 
formulacija iz nacrta Zakona jasna i precizna.  
 
2. Klinički centar Univerziteta u Sarajevu: Smatraju da se utvrđuje prema standardima i 
normativima vodeći računa i o uslugama i posteljnim kapacitetima koje građanima Kantona Sarajevo 
pruža KCUS.  
 
STAV PREDLAGAČA: 
Ne prihvata se prijedlog. 
Suštinski, ovaj prijedlog je identičan datoj formulaciji u tekstu nacrta Zakona, te je predlagač stava da je 
formulacija iz nacrta Zakona jasna i precizna.  
 

 
Čl. 11- 17.  

(Prostor za labaratorijsku dijagnostiku, Oznaka namjene prostorija, Prilaz prostoru, Prostorije 
za pacijente, Odvojeni toaleti, Uredski prostor za šefove klinika i odjela, Uvjeti za hodnike i 

vrata) 
 

 

1. Po Stavu predlagača prihvaćen je prijedlog dr Amre Junuzović-Kaljić, naveden u Generalnim 
primjedbama (tačka 4.), Tako da „čl. od 11.-do 17.“ brišu se, te se zamjenjuju posebnim članom 
koji glasi: 

                                                                „Član 11. 

(Prostor za labaratorijsku dijagnostiku, oznaka namjene prostorija, prilaz prostoru, prostorije 
za pacijente, odvojeni toaleti, uredski prostor za šefove klinika i odjela, uvjeti za hodnike i vrata) 

Bliže odredbe koje se odnose na definisanje i uređenje prostora za labaratorijsku dijagnostiku, oznaku 
namjene prostorija, prilaza prostoru, prostorijama za pacijente, odvojenih toaleta, uredskog prostora za 
šefove klinika i odjela i uvjeta za hodnike i vrata urediti će se podzakonskim propisma koje će donijeti 
Ministar u skladu sa Zakonom i Pravilnikom u roku od --------- dana od dana stupanja na snagu ovog 
zakona.“ 

2. Zdravstveni savjet Općine Stari Grad Sarajevo: Predlažu da se u dijelu člana 16. Zakona koji se 
odnosi na ostalo osoblje navede da će se obezbijediti optimalni uslovi za rad i boravak u Kantonalnoj 
bolnici. 

STAV PREDLAGAČA: 

Ne prihvata se prijedlog. 



Strana 9 od 13 
 

Navedeni član (16.) je obuhvaćem prihvaćenim prijedlogom dr Amre Junuzović-Kaljić, naveden u 
Generalnim primjedbama (tačka 4.), te će problametika iz ovog prijedloga biti definisama u skladu sa 
novim članom 11. ovog zakona. 

3. Klinički centar Univerziteta u Sarajevu: Ističu da ne postoji normativ koji definira stavku iz člana 
16. Zakona. Prema članu 140. Zakona o zdravstvenoj zaštiti, opća bolnica organizira svoj rad na nivou 
specijalističkih odjela, kao i sprecijalna bolnica putem klinika. 

U Zakonu o zdravstvenoj zaštiti se ne definira uredski prostor za šefove klinika i odjela. 

STAV PREDLAGAČA: 

Ne prihvata se prijedlog. 

Navedeni član (16.) je obuhvaćem prihvaćenim prijedlogom dr Amre Junuzović-Kaljić, naveden u 
Generalnim primjedbama (tačka 4.), te će problametika iz ovog prijedloga biti definisama u skladu sa 
novim članom 11. ovog zakona. 

 
 

Član 18. 
(Uvjeti opreme) 

-U prijedlogu Zakona- 
Član 12. 

1. Zdravstveni savjet Općine Stari Grad Sarajevo: Predlažu da se ovaj član izmijeni tako da piše da 
je Kantonalna bolnica dužna raspolagati na svom potrebnom medicinsko-tehničkom opremom, koja je 
propisana Pravilnikom. 
 
 
STAV PREDLAGAČA: 
Ne prihvata se prijedlog. 
Smisao sadržaja ovog člana je identičan datom prijedlogom, s tim što je da je Predlagač problematiku 
uvjeta opreme kantonalne bolnice i dodatno precizirao u daljnjem sadržaju istog. 
 
 

Član 20. 
(Označavanje opreme za popravak) 

1. Klinički centar Univerziteta u Sarajevu: Smatraju da se ova materija reguliše internim aktom, te 
da nema veze sa zakonom. 
 
STAV PREDLAGAČA: 
Prihvata se prijedlog. 
Tako da Član 20. se briše 
 
 

Član 21. 
(Korisnici specijalizirane opreme) 

1. Klinički centar Univerziteta u Sarajevu: Smatraju da se ova materija reguliše internim aktom, te 
da nema veze sa Zakonom. 

STAV PREDLAGAČA: 
Prihvata se prijedlog. 
Tako da Član 21. se briše. 
 

Član 26. 
(Oprema za kardiopulmonalnu reanimaciju) 

-U Prijedlogu Zakona 
Član 18. 

1. Klinički centar Univerziteta u Sarajevu: Prema članu 150. odjeljak F) (nema potrebe za 
navođenjem stavki) i član 95. Pravilnika 
 
STAV PREDLAGAČA: 
Ne prihvata se prijedlog. 
Član 150. odjeljak f) se odnosi na jedisnstven Odjel urgentnog zbrinjavanja u okviru Opće bolnice – 
ovdje govorimo o opremi za kardiopulmonalnu reanimaciju koju treba da ima svaki Odjel bolnice. 
 
 

Član 27. 
(Specifičan prostor i oprema za djelatnost interne medicine) 

-U Prijedlogu Zakona 
Član 19. 

1. Klinički centar Univerziteta u Sarajevu: Prema članu 150. odjeljak b), Pulmologija dodatno član 
108. Pravilnika, član 45.-47. Pravilnika. 
 
STAV PREDLAGAČA: 
Prihvata se prijedlog. 
Tako da se u članu 27. (u Prijedlogu Zakona član 19.), stav (1), dodaje nova tačka a)  koja glasi: 
„a) za internu medicinu potrebno je da bude obezbijeđen  prostor i oprema propisani Pravilnikom,“ 
 
Dosadašnje tačke a), b), c), d) i e) mijenjaju svoju numeraciju i postaju tačke b), c), d), e) i f). 
 
U stavu (1). iza riječi „hematologije“, dodaje  se riječ „pedijatrije i interpukcijski znak zarez (,)“, dok 
preostali sadržaj ovog stava ostaje nepromijenjen, 
 
U  stavu (1), tačka d) (sada tačka e), interpunkcijski znak tačka (.) zamijenjuje se interpunkcijskim 
znakom zarez (,) i dodaje se tekst koji glasi „kao i da se ispunjavaju uslovi iz Pravilnika.“ 
 
Nepotrebno je da se dodaje član 45-47. Pravilnika obzirom da član 108. upućuje na te članove. 
 
2. Opća bolnica „Prim. dr. Abdulah Nakaš“: Smatraju da se u stavu (1) navedenog člana treba 
dodati tačku f) kako slijedi:  
„f) za onkologiju je potrebno da bude obezbijeđen prostor za pripremu citostatika, prostor za dnevnu 
bolnicu, čekaonica za pacijente koji čekaju na hemoterapiju koja mora biti odvojena od pristupnih 
hodnika i sobe za terapiju“. 
 
STAV PREDLAGAČA: 
Prihvata se prijedlog. 
Tako da se u stavu (1) ovog člana, iza tačke e) dodaje nova tačka f) koja glasi: 

„f) za onkologiju je potrebno da bude obezbijeđen prostor za pripremu citostatika, prostor za dnevnu 
bolnicu, čekaonica za pacijente koji čekaju na hemoterapiju koja mora biti odvojena od pristupnih 
hodnika i sobe za terapiju“. 
Dosadašnja tačka f) mijenja svoju numeraciju i sada postaje tačka g). 
 

Član 28. 
(Specifičan prostor za djelatnost pedijatrije) 

-U Prijedlogu Zakona 
Član 20. 

1. Opća bolnica „Prim. dr. Abdulah Nakaš“: Smatraju da je u stavu (1) navedenog člana potrebno 
dodati tačke e) i f) kako slijedi: 
„e) kabinet za pulomologiju i 
f) kabinet za gastroeneterologiju“. 
Smataju da je navedeno opravdano, posebno vodeći računa da se radi o deficitarnom kadru, prostoru i 
opremi kada je u pitanju dječija pulmologija i gastroeneterologija u Kantonu Sarajevo.  
Liste čekanja za navedene usluge u zdravstvenim ustanovama koje pružaju ove usluge su više mjeseci, 
a da broj djece kojoj je potrebno pružiti zdravstvenu uslugu sve veći. 
 
STAV PREDLAGAČA: 
Prihvata se prijedlog. 
Tako da se u stavu (1) ovog člana, iza tačke d) dodaju nove tačke e) i f) koje glase: 
„e) kabinet za pulomologiju,   
f) kabinet za gastroeneterologiju.“ 
U tački c), iza riječi „kardiologiju“, briše se veznik „i“ i dodaje se interpunkcijski znak zarez (,). 
 
2. Klinički centar Univerziteta u Sarajevu: Prema članu 150. odjeljak d) i član 145. Pravilnika 
(kvadratura bolesničkih postelja) 
 
STAV PREDLAGAČA: 
Prihvata se prijedlog (član 150. odjeljak d). 
Tako da se u stavu (1) ovog člana, iza tačke f) dodaje se interpunkcijski znak zarez (,) kao i slijedeći 
tekst: „te i prostorom  predviđenim Pravilnikom.“ 
 
Ne prihvata se prijedlog (član 145. Pravilnika). 
Ovo pitanje je već regulisano članom 10. Zakona. 
 
 

Član 29. 
(Specifičan prostor za djelatnost infektologije) 

-U Prijedlogu Zakona 
Član 21. 

1. Klinički centar Univerziteta u Sarajevu: Prema članu 151. odjeljak e) Pravilnika. 
 
STAV PREDLAGAČA:  
Ne prihvata se prijedlog. 
Navedeni član već sadrži formulaciju da se djelatnost infektologije pruža u prostorijama propisanim 
članom 150. tačka e) Pravilnika. 

Član 32. 

(Specifični prostor i oprema za dermatovenerologiju) 
-U Prijedlogu Zakona 

Član 24. 
1. Klinički centar Univerziteta u Sarajevu: Prema članu 151, odjeljak f) i članu 107. Pravilnika 
 
STAV PREDLAGAČA: 
Ne prihvata se prijedlog. 
Navedeni član već sadrži formulaciju da se za djelatnost dermatovenerologije mora obezbijediti oprema 
predviđena članom 107. stav (1) Pravilnika. 
 
 

Član 39. 
(Specifični prostor i oprema za mikrobiološku dijagnostiku) 

-U Prijedlogu Zakona 
Član 31. 

1. Klinički centar Univerziteta u Sarajevu: Prema članu 38. Zakona o zdravstvenoj zaštiti i članu 
152. Pravilnika. 
 
STAV PREDLAGAČA: 
Ne prihvata se prijedlog. 
Suštinski, podnešeni prijedlog se odnosi na član 38. ovog zakona (Specifični prostor i oprema za 
radiodijagnostiku), međutim  kako je smisao sadržaja ovog člana identičan datom prijedlogom, stav 
predlagača je da su odredbe ovog člana   potpuno jasne i da nedvosmisleno ukazuju da su iste u odnosu 
na problematiku koju tretiraju urađene u skladu sa Zakonom i Pravilnikom, te da se na istu ne odnosi 
predloženi član 38. Zakono zdravstvenoj zaštiti.  
 
 

Član 43. 
(Postupak verifikacije) 
-U Prijedlogu Zakona 

Član 35. 
1. Klinički centar Univerziteta u Sarajevu: Sugerišu da za pružanje usluga iz domena 

tercijarne zdravstvene zaštite neophodna je verifikacija od strane Federalnog ministarstva zdravstva. 
 

 
STAV PREDLAGAČA: 
Prihvata se prijedlog 
Tako da se član 43. (u  Prijedlogu Zakona član 35.) mijenja  i glasi: 
 

„Član 35. 
(Postupak verifikacije) 

Verifikaciju Kantonalne bolnice vrši Ministarstvo u postupku koji je propisan Pravilnikom, u skladu s 
Zakonom o zdravstvenoj zaštiti.“ 

Član 49. 
(Novčana kazna) 

-U Prijedlogu Zakona 
Član 41. 

1. Klinički centar Univerziteta u Sarajevu: Navode da su u ovom članu Zakona definisane novčane 
kazne u slučaju postupanja suprotno odredbama predmetnog nacrta.  
Ukazuju da je potrebno dodati „u skladu sa glavom XXI-Kaznene odredbe Zakona o zdravstvenoj 
zaštiti FBIH“, s obzirom da se u nacrtu Zakona iznimno šturo navode kaznene odredbe, pri čemu se isti 
nije pozvao na odredbe Zakona koje decidno regulišu navedeno. 
 
STAV PREDLAGAČA:  
Prihvata se prijedlog 
Tako da se član 49. (u  Prijedlogu Zakona član 41.) mijenja i glasi: 
 

„Član 41. 
(Novčana kazna) 

 
(1) Ukoliko kantonalna bolnica obavlja djelatnost, a ne ispunjava uvjete propisane čl. 4. do 39. ovog 
zakona, u skladu  sa odredbama člana 225. Zakona ao zdravstvenoj zaštiti (Glava XXI- Kaznene 
odredbe)  kaznit će se za prekršaj novčanom kaznom u iznosu od 10.000,00 KM do 15.000,00 KM. 
 
 (2) Za prekršaj iz stava (1) ovog člana kaznit će  novčanom kaznom u iznosu od 500,00 KM do 
1500,00 KM i odgovorno lice u kantonalnoj bolnici. 
 
(3) Ukoliko nije drugačije propisano odredbama ovog zakona, ostale odredbe Glave XXI (Kaznene 
odredbe) Zakona o zdravstenoj zaštiti  primjenjuju se i na kantonalnu bolnicu.  

Broj:15-04-35283-10/20
Sarajevo, 30.09..2020. godine

VLADA KANTONA SARAJEVO

Dostavljamo Vam Zaključak, koji je Skupština Kantona Sarajevo donijela na sjednici
održanoj dana 28.09.2020. godine.

DOSTAVLJENO:
1.Predsjedavajući SKS M. Celik
2.Zamjenica predsjedavajućeg D. Kristić
3.Zamjenica predsjedavajućeg S. Viteškić
4.0p6a bolnica u Sarajevu
5.Sekretar Vlade KS
6.Sekretar Skupštine KS
7.Dokumentacija sjednice
8.a/a

Pripremila:Jasmina Varka

CANTON SARAJEVO

Na osnovu člana 120. Poslovnika Skupštine Kantona Sarajevo ("Službene novine
Kantona Sarajevo"-Drugi novi prečišćeni tekst, broj 41/12, 15/13, 47/13, 47/15, 48/16, 9/20
I 14/20), Skupština Kantona Sarajevo na sjednici održanoj dana 28.09.2020. godine, na
prijedlog zastupnika Zvonka Marić, donijela je sljedeći:

ZAKLJUČAK

Prihvata se inicijativa da Vlada Kantona Sarajevo, sagleda sve pravne aspekte i u
torn smislu stvori sve potrebne pretpostavke da se Op6a bolnica transformira u Kantonalnu
bolnicu.

Skupština Kantona Sarajevo takoder treba preduzeti aktivnosti iz svoje nadležnosti.

U prilogu:Inicijativa

Broj:01-04-35283-10/20
28.09.2020. godine
SARAJEVO

Materijal pripremio:Emir Nalbantić

PREDSJEDAVAJUČI
SKUPŠTINE KANTONA SARAJEVO

Dr. Mirza Čelik

